
Bille Sláinte (Táillí d'Othair Chónaitheacha Phoiblí a Chealú) 2023 

 

Scéim Ginearálta agus Cinn Billí 

Ceannteideal 1 - Gearrtheideal, Forléiriú, Lua, Tosach Feidhme etc. 

 

Chun socrú a dhéanamh i dtaobh –  

 

(1) Féadfar Bille Sláinte (Táillí d'Othair Chónaitheacha Phoiblí a Chealú) 2023 a ghairm 

den Bhille seo. 

 

(2) Tiocfaidh an tAcht seo i ngníomh cibé lá nó laethanta a cheapfaidh an tAire le hordú 

nó le horduithe i gcoitinne nó faoi threoir aon chríoch nó foráil áirithe agus féadfar 

laethanta éagsúla a cheapadh amhlaidh chun críoch éagsúil nó le haghaidh forálacha 

éagsúla.  

Ceannteideal 2 - Léiriú 

 

Sainmhínithe 

 

San Acht seo –  

 

Ciallaíonn ‘Príomh-Acht’ Acht Sláinte 1970 (arna leasú); agus 

 

Ciallaíonn ‘Aire’ an tAire Sláinte. 

Ceannteideal 3 

Chun socrú a dhéanamh i dtaobh – 

 

Táillí d'othair chónaitheacha phoiblí in ospidéal géarthinnis a chealú 

 

Scrios an téacs atá le fáil in Alt 53C d'Acht Sláinte 1970 faoi láthair a fhorálann le haghaidh 

táillí do sheirbhísí géarthinnis d'othair chónaitheacha phoiblí. 

 

 

 

Nóta Mínitheach 

Foráiltear in Alt 53C. d'Acht Sláinte 1970 go mbeidh táillí le haghaidh seirbhísí ospidéil 

géarthinnis d'othair chónaitheacha phoiblí á gcur ar fáil ag nó thar ceann FSS. I láthair na 

huaire, tá othair phoiblí, mura mbaineann siad le catagóir dhíolmhaithe, faoi réir táille d'othair 

chónaitheacha phoiblí ghéarthinnis de €80 an lá le haghaidh uasmhéid de 10 lá (€800) i 

dtréimhse 12 mhí. Is é an aidhm atá leis an gCeannteideal seo an oibleagáid atá ann an táille 

seo a íoc a bhaint den Acht.  

 

 

 

 


